
EXCMA ALCALDESA PRESIDENTA DO CONCELLO DE VIGO

Os concelleiros Santiago Domínguez e María Méndez, en nome do grupo municipal do BNG, presentan a seguinte MOCIÓN para a súa aprobación no vindeiro pleno da corporación municipal.

EXPOSICION DE MOTIVOS:

No ano 1999 a Agrupación de Protección Civil de Vigo tiña un baixo nivel de participación do voluntariado en relación con etapas anteriores. Esto era debido, entre outras cousas á pouca atención que por parte do Concello se lle viña prestando.

Naquel momento o novo Goberno municipal decidiu intentar mudar esta situación interesándose polos problemas da Agrupación. Incrementáronse os orzamentos da mesma e decidiuse pór en marcha unha reforma dos estatutos da Agrupación que permitaran unha xestión cun importante nivel de autonomía, si ben supeditada á estrutura municipal.

           Estas medidas xeneraron ilusión nos voluntarios e voluntarias e a nova directiva da Agrupación, democraticamente elexida de acordo cos novos estatutos. Comenzou entón un traballo de dinamización da mesma e de xestión de apoios externos o que, conxuntamente co apoio que se prestaba dende o Concello, deu lugar a que se incrementara o número de voluntarios e voluntarias, así como de materiais (nova ambulancia, máis vehículos, nova lancha de salvamento...)

           No primeiro semestre do ano 2003, co proxecto de construcción do novo centro comercial situado nos terreos do edificio de Sanidade Exterior, a Autoridade Portuaria decidiu o derrubo das edificacións do entorno. Nun destes locais atopabase situada a Base Náutica da Agrupación, onde se gardaban as lanchas e material auxiliar que se utiliza para os servizos de vixiancia e salvamento, nomeadamente durante o verán nos servizos que se prestan nas praias do Concello.

           A finais do ano pasado o local foi derrubado tendo que ser retirado o material. Dende entón a súa maioría atópase no parque de Santa Cristina, o que dificulta enormemente a súa utilización.

           De non remediarse esta situación de inmediato non se poderán prestar os servizos de praias o que representa un grave problema para o Concello xa que non poderá garantir o auxilio aos/as bañistas, incumplindo ademais as condicións de concesión das bandeiras azuis e, por suposto, será un duro golpe para a Agrupación que viña traballando con moita ilusión e ve como o seu esforzo altruista e vocación de servizo non pode revertir na sociedade e non se ve debidamente respaldado dende a institución municipal.

           Diante de todo o exposto estes concelleiros propoñen os segintes

ACORDOS:

1. Que se proceda de inmediato a xestionar un local que reúna as condicións para instalar a Base Náutica da Agrupación de Protección Civil con garantías de futuro, realizando as obras necesarias para o seu uso, así como a xestionar os pontos de atraque necesarios para as embarcacións.

2. Que se proceda a realizar o mantemento das embarcacións para que estas estén nas debidas condicións de uso para realizar con seguridade e a cobertura adecuada as labores de vixiancia e salvamento este verán nas praias de Vigo.

 Vigo, 21 de maio de 2004

María Méndez  Piñeiro                        Santiago Domínguez Olveira 

